
Që nga fillimi i pandemisë COVID-19,  Kryqi i Kuq i 
Kosovës ka ngritur Qendrën Operative Emerg jente 
përmes të cilës ka koordinuar aktivitetet me të g jithë 
akterët relevantë vendor dhe ndërkombëtar.

Kryqi i Kuq i Kosovës ka luajtur një rol të rëndësishëm 
në ndihmën ndaj popullatës së rrezikuar, familjeve me 
g jendje të rëndë ekonomike si dhe në ndërg jeg jësim 
e popullatës me angazhimin e 26 degëve të KKK dhe 
300 vullnetarëve në këtë fazë të aktiviteteve në  tërë 
territorin e Republikës së Kosovës. 

Bazuar në misionin, parimet themelore të Lëvizjes 
Ndërkombëtare të Kryqit të Kuq dhe Gjysmëhënës 
së Kuqe, mandatin e Kryqit të Kuq të Kosovës 
rregulluar me Lig jin për Kryqin e Kuq të Republikës 
së Kosovës (03/ L- 179) , Kryqi i Kuq i Kosovës ka 
ofruar të g jitha kapacitetet e veta për ndihmë 
institucioneve qendrore dhe lokale në përballje me 
procesin e vaksinimit anti Covid-19 të popullatës. Për 
këtë, me kërkesë të Komitetit për  Koordinim dhe 
vlerësim të situatës emerg jente me Covid- 19 në 
kuadër të MSH, Kryqi i Kuq i Kosovës ka angazhuar 
edhe  411 vullnetarë vetëm për asistim në Qendrat e 
Vaksinimit në tërë Republikën e Kosovës. 

Vullnetarët e Kryqit të Kuq të Kosovës, kanë qenë 
të angazhuar në ndihmë stafit profesional, në pritjen 
e qytetarëve, reg jistrimin e tyre në platformën 
E-Kosova, mbarëvajtjen e rendit brenda qendrave 
të vaksinimit si dhe  kujdesin ndaj qytetarëve pas 
vaksinimit.

Përveç ofrimit të shërbimit nëpër qendra të 
vaksinimit, vullnetarët e KKK kanë qenë të 
angazhuar përmes mënyrave të ndryshme, qoftë 
online apo formave fizike përmes sesioneve, 
materialeve edukative shëndetësore,  në 
ndërg jeg jësimin e popullatës për rëndësinë dhe 
domosdoshmërinë e vaksinimit me vaksinë anti 
COVID -19.  “Pavarsisht evidencave të qarta për 
rëndësinë e vaksinës anti COVID-19 në shpëtimin 
e jetëve dhe kontrollin e sëmundjes, ka qytetarë që 
fatkeqësisht ende nuk janë bindur të vaksinohen, 
g jë që i vendos vetë ata dhe familjet e tyre para 
rrezikut të sëmundjes vdekjeprurëse. Në një botë ku 
ka vaksina jetëshpëtuese dhe të përballueshme, kjo 
është e papranueshme. Vaksinimi vepron si mburojë, 
duke i mbajtur familjet dhe komunitetet të sigurta. 

Nëpërmjet vaksinimit me vaksinën anti COVID-19 
ne mbrojmë edhe pjesëtarët më të cenueshëm të 
komunitetit, duke përfshirë edhe të sapolindurit,” 
ishte argumenti dhe fokusi kryesor i vullnetarëve të 
palodhshmën të KKK përg jatë g jithë kësaj kohe e që 
vazhdon edhe sot. 

Kryqi i Kuq i Kosovës që nga mesi i  tetorit 2021 ka 
filluar një fushatë vetëdijesuese, në tërë  teritorin e 
vendit.  Me mobilizimin e 26 degëve të KKK edhe 
104 vullnetarëve të tjerë të trajnuar, deri më KKK 
ishte prezent ”Derë më Derë “ në  5.060 familje duke 
biseduar me 22.271 anëtarë të familjeve të të g jitha 
komuniteteve, me të vetmin qëllim: “Vaksinohuni”. 
Për vetëm 50 ditë nga ky angazhim janë bindur 
për vaksinim 4.235 qytetarë të pavaksinuar deri 
tani, të reg jistrohen në platformën eKosova 1.468, 
të transportohen deri në qendrat e vaksinimit 320 
familje me g jendje të rëndë ekonomike nga zonat 
rurale, të vaksinohen dhe nën përkujdesjen tre 
ditë radhazi pas vaksinimit për 130 të moshuar pa 
përkujdesje.  

Të jesh në teren, me komunitetin dhe shenjën e 
Kryqit të Kuq, është edhe kënaqësi, por më  shumë 
përg jeg jësi. E përg jeg jësinë KKK e ndjen për secilin 
individ që është në nevojë e sidomos për grupet më 
të cenueshme. Ndër grupet më të cenueshme janë 
të moshuarit të pa përkujdesje e të cilët janë në 
numër jo të vogël, 500 persona të identifikuar nga 
vullnetarët e KKK të cilët kanë nevoja të ndryshme, 
por në mesin e tyre edhe të pavaksinuar.

Kur pyet një të moshuar; “pse axhë apo hallë nuk je 
vaksinuar deri më tani”?!, përg jig jia e tij/saj është: 
“Si të shkoj, kush përkujdeset për mua nëse nuk 
ndjehem mirë?”.

Ky komunitet ashtu siç janë të dashur, kërkojnë edhe 
vëmendje dhe kohë për t’u përkujdesur për ta. Ata 
mund të jenë prindërit tanë, mësuesit që na mësuan 
si të duam, të kujdesemi, si të japim, falim, si të 
pranojmë të tjerët e mbi të g jitha si të jemi human 
dhe të fortë. 

Kryqi i i Kuq i Kosovës me 26 degët dhe 815 vullnetarët 
i është mirënjohës Komitetit Ndërkombëtar të 
Kryqit të Kuq, UNFPA, UNICEF dhe USAID.

Makfire Fazliu -Muçiqi

Koordinatore e programit të 
shëndetësisë
Kryqi i Kuq i Kosovës

ROLI I KRYQIT TË KUQ TË KOSOVËS GJATË VAKSINIMIT KUNDËR COVID-19

Korrespodenca: 
makfire.fazliu@redcross-ks.org


